
 

Fundargerð   
    

stjórnarfundar Félagsbústaða  
haldinn miðvikudaginn 28. ágúst 2025 kl. 16:00 á  

skrifstofu félagsins að Þönglabakka 4  

Mætt: Ellý Alda Þorsteinsdóttir, formaður sem jafnframt stýrði fundi, Hannes Frímann Sigurðsson,  
Kjartan Magnússon, Ragnheiður Halldórsdóttir og Oktavía Hrund Guðrúnar Jóns varamaður Magnúsar 
Davíðs Norðdahl sem er í veikindaleyfi. Einnig Sigrún Árnadóttir framkvæmdastjóri sem ritaði 
fundargerð og Kristinn Karel Jóhannsson fjármálastjóri undir 2 dagskrárlið.   
 

1. Fundargerð stjórnarfundar 4. júní sl.  
Undirrituð fundargerð lögð fram til kynningar.  
 

2. Rekstraruppgjör fyrstu 6 mánaða 2025 
Fjármálastjóri fór yfir 6 mánaða uppgjörs og gerði grein fyrir helstu niðurstöðum.   

Stjórn samþykkti reikninginn og var hann undirritaður rafrænt af stjórn og 

framkvæmdastjóra.  

 

Kjartan Magnússon lagði fram eftirfarandi bókun:  

„Rekstrartekjur Félagsbústaða hf. námu 3.651 milljón króna á fyrri helmingi ársins 

2025, rekstrargjöld 1.978 milljónum og hrein fjármagnsgjöld 2.334 milljónum króna. 

Ljóst er að fjármagnsskipan félagsins er ósjálfbær. Matsbreyting fjárfestingareigna nam 

7.204 milljónum króna á tímabilinu. Það gefur ekki rétta mynd af rekstri Félagsbústaða 

að nota slíka virðishækkun á fasteignum félagsins til að fegra rekstrarreikning þess, 

enda er slík matsbreyting reiknuð stærð, sem skilar ekki raunverulegum tekjum til 

rekstrarins. Án umræddrar matsbreytingar nemur tap félagsins rúmlega 660 

milljónum króna á tímabilinu. 

Veltufjárhlutfall í lok tímabilsins er aðeins 0,33 en var 0,46 um síðustu áramót. Er það 

langt undir því, sem eðlilegt getur talist en alla jafna er talið æskilegt að þetta hlutfall sé 

ekki undir 1,0. Handbært fé nam aðeins 8,7 milljónum króna í lok tímabilsins. Til 

samanburðar má geta þess að handbært fé nam 46 milljónum króna í árslok 2024 en 

429 milljónum í árslok 2023. 

Ekki verður hjá því komist að ítreka viðvaranir endurskoðenda félagsins um að miðað 

við áætlanir Félagsbústaða til lengri tíma, verði sjálfbærniviðmiðum ekki náð miðað við 

áframhaldandi óbreyttan rekstur. Brýn þörf er á að styrkja tekjugrunn félagsins til 

frambúðar til að tryggja sjálfbærni eða leita annarra leiða til hagræðingar í 

starfseminni.“  

 

Oktavía Hrund Guðrúnar Jóns lagði fram eftirfarandi bókun: 

„Það er ekkert ámælisvert við að notast við matsbreytingar á eignum við gerð 

ársreiknings og er hálfsársuppgjörið 2025 gert í samræmi við leiðbeiningar 

ráðuneytisins. Það mætti gjarnan styrkja rekstrargrundvöll félagsins, enda eignastaða 

ekki endilega besti kvarðinn á það hvað fjármunir eru til staðar til að sinna verkefnum. 

Tekið er fram að í hálfsársuppgjöri félagsbústaða að rekstur er sjálfbær á tímabilinu. 

 

3. Skýrsla um starfsemi fyrstu 6 mánaða 2025 

Framkvæmdastjóri fór yfir skýrsluna og helstu verkefni það sem af er ári.  



 

 

4. Aðgerðaáætlun og umbætur: minnisblað 2  
Framkvæmdastjóri gerði grein fyrir minnisblaðinu.  

Lagt fram til kynningar.  

 

5. Aðgengi varafulltrúa að gögnum: minnisblað 
Málinu frestað.  

 

6. Fjárhags- og sóknaráætlun 2026-2030: ferli og tímasetningar 
Lagt fram til kynningar.  

 

7. Önnur mál.  

a. Framkvæmdastjóra falið óska eftir upplýsingum um stöðu vinnu spretthóps um 

málefni Félagsbústaða fyrir næsta fund.  

 

Næsti stjórnarfundur verður haldinn 18. september nk. kl. 9:00  

Fleira var ekki gert. Fundi slitið kl. 18:15. 

 

Ellý Alda Þorsteinsdóttir  Hannes Frímann Sigurðsson   Kjartan Magnússon   

 

 

Oktavía Hrund Guðrúnar Jóns Ragnheiður Halldórsdóttir 

